
Mál nr. 141/2007 

 

M 
og 

Vátryggingafélagið X v/A og B 
 
 

Árekstur Glaðheimum þann 28.04. 2007. 

Gögn. 
1) Málskot móttekið 24.07. 2007, ásamt fylgiskjölum þ.á m. skýrslu lögreglu. 
2) Bréf vátryggingafélagsins til nefndarinnar, dags. 02.08. 2007, ásamt athugasemd frá 

ökumanni B, dags. 31.07. 2007. 

Málsatvik. 
Fyrirliggjandi gögn upplýsa um aðdraganda máls þessa. 
Bifreiðinni A var bakkað út frá bifreiðastæði og inn á Glaðheima. B var ekið vestur Glaðheima. 
Samkvæmt skýrslu lögreglu var ágreiningur milli ökumanna um hvort A hafi verið kyrrstæð og B 
ekið á hana eða hvort A hafi verið bakkað á B. 
Óþarft er að geta umfjöllunar M sem fram kemur í málskotinu, hann telur að B skuli bera ábyrgð á 
árekstrinum. Hann telur m.a. að ökuhraði B hafi verið of mikill. 
Vátryggingafélagið telur að leggja skuli alla sök á ökumann A, ökumanninum hafi borið að veita 
umferð um Glaðheima forgang. 
Ökumaður B telur að ökumaður A skuli bera ábyrgð á árekstrinum. 
 
Álit. 
Þegar tekið er mið af fyrirliggjandi gögnum ber ökumaður A ábyrgð á árekstrinum fyrir að hafa 
ekið í veg fyrir B. Ökumanninum bar að veita umferð um Glaðheima forgang. Þessa virðist hann 
ekki hafa gætt. 
Ekki er tilefni til að leggja ábyrgð á B.  
 
Niðurstaða. 
Ökumaður A ber ábyrgð á árekstrinum. 

